
 ● Kingornuttamik iviangikkut kræftimut 
sooq misissortikkusuppunga? 

 ● Suut iluaqutaassappat suullu ajoqutaas-
sappat?

 ● Misissortinnginnerup suut kinguneris-
savai?

 ● Misissortinnermi qularnanngitsumik 
suna akissutaassava?

 ● Missortinnermi akissutit uannut ilaqut-
tannullu qanoq sunniuteqassappat? 

 ● Misissortinnermi akissutit qanoq atoru-
suppakka?  

Kingornuttakkamik iviangikkut kræftemut iki-
orneqarneq siunnersorneqarnerlu 

Annertusisamik ilinnut aarlerinartoqartoq pasiguk-
ku nakorsiaqqaassaatit. Nakorsap misissuisarfiit 
Qallunaat Nunaanniittut innersuussutigisinnaavai 
makkuusut:

Qallunaat Nunaanni Kræftens Bekæmpelsemi 
kræftimik napparsimasunut ilaqutaasunullu oqaras-
uaatikkut siunnersuisarfik Kræftlinien
Tlf: 80 30 10 30

Ammasarfii: 
Ulluinnarni nal. 09:00 – 21:00
Arfininngornerni sapaatinilu nal: 12:00-17:00
Nalliuttuni matoqqasarpoq
Kræftens Bekæmpelse 
Strandboulevarden 49
2100 København Ø
Tlf: 35 25 75 00

Kalaallit Nunaanni: 
Oqarasuaatikkut siunnersuisarfik 
Oq. 145
Pingasunngornermi ammasarpoq nal. 18.30 – 20.30

Neriuffiit Kattuffiat 
Imaneq 51

Postbox 1546
3900 Nuuk

Oq: 49 04 89          
e-mail: neriuffik@greennet.gl

Quppersaq Kræftens Bekæmpelsemi 
Paasissutissiiffimmeersuuvoq 
Nutserisoq: Johanne Olsen, sept 2015

Iviangikkut kræfti 
kingornunneqarsinnaava? 

Paasissutissiineq
Qallunaat Nunaanni Kræftens Bekæmpelse/
Kalaallit Nunaanni Neriuffiit Kattuffiat 

Vejle Sygehus
Klinisk Genetisk Afdeling
Kabbeltoft 25
7100 Vejle
Tlf:  79 40 65 55

Kennedy Centret
Gl. Landevej 7
2600 Glostrup
Tlf: 43 26 01 00

Århus Universitets-
Hospital, Skejby 
Klinisk Genetik 51 
Brendstrupgårdsvej 21C 
8200 Århus N 
Tlf: 89 49 92 10 

Rigshospitalet
Klinisk Genetisk
Afdeling 4062
Blegdamsvej 9
2100 København Ø
Tlf: 35 45 48 63

Odense 
Universitetshospital 
Klinisk Genetisk Afd.
Sdr. Boulevard 29
5000 Odense C
Tlf: 65 41 17 25 

Aalborg 
Universitetshospital
Klinisk Genetisk Afdeling
Hobrovej 42D, 1. sal
Postbox  665
9100 Aalborg
Tlf: 99 32 89 50



Qallunaat Nunaanni ukiut tamaasa arnat 4000-t 
missaat iviangimikkut kræfteqalersarput. Amer-
lasuut ilaqutaqartarput iviangimigut kræfteqar-
simasumik. Qallunaat innuttaasut akornanni 
mi-sissuinernit ilisimaneqarpoq qaniginerpaasat 
akornanni iviangikkut kræfteqartoqarnerani 
nammineq iviangikkut kræfteqalernissaq aar-
le-rinarnerusartoq. Una quppersagaq imaqar-
poq kikkunnut kingornuttakkamik iviangikkut 
kræfteqalernissaq aarlerinarnerusartoq eqqar-
torneqarluni.  

Iviangikkut kræfteqarneq kingornuttagaava? 

Iviangikkut kræftemik tinunerit pinngortarput timip 
sananeqaataasa minnerpaaffiisa cellet ajoquteqa-
lernerisigut. Ajoqusernerit timip kingornuttagaaniit-
tarput. Timip kingornuttagaaniipput kinguaariinnit 
kinguaariinnut ingerlanneqartartut uagut timikkut 
ilisarnaatitta aalajangerneqartarfii, soorlu makkuna-
tigut: nutsat qalipaataat, isit qalipaataat qinngap ilu-
saa imaluunniit aap akui. 

Imaappoq iviangikkut kræfteqarneq angajoqqaaniit 
meerarisamít kingornunneqarneq ajorpoq kisiannili 
timip kingornuttagaasa ajoquteqarnerisa iviangikkut 
kræfteqalernissaq aarlerinarnerusarpoq. 

Taaneqartarpoq kingornuttakkamik iviangikkut 
kræfteqarneq arnallu iviangimikkut kræfteqalersartut 
akornanni 5 %-ni amerlanerusuniluunniit takus-
saasarluni. Suli ilisimaneqanngilaq kisitsisit aala-
jangersimaqqissaartut qassiunersut. 

Kikkut kingornuttakkamik iviangikkut kræfte-
qaler-nissamut annertunerusumik aarlerinartor-
siorpat? 

Iviangimikkut kræfteqalernermut pissutaasut ilisi-
maneqarluanngillat. Ilisimaneqarporli pissutsit as-
sigiinngitsut nappaateqarlernissamut aarlerinarnerul-
ersitsisartut.

Pissutsit taakku takussaappata, kisimiillutik ataqa-
tigiillutilluunniit kingornuttakkamik iviangikkut 
kræfteqarnissamut kræfteqariaatsinillu allanik, pin-
gaartumik mannissaqarfikkut kræfteqalernissamut 
annertunerusumik aarlerinar-torsiorsinnaavutit
 

 ● Ilaquttanni qanigisanni 40-nik ukioqal-
ersinnani iviangikkut kræfteqartoqarsi-
mappat

 ● Ilaquttanni qanigisanni arlalinnik ivi-
angikkut kræfteqartoqarsimappat anaa-
navit imaluunniit ataatavit ilaqutaanni. 
Imaassinnaavoq anaanat, ajat imalu-
unniit qatanngutitit arnat nappaammik 
eqqugaasimasut. Imaassinnaavorluun-
niit atsat, ataatannik aanat imaluunniit 
ataatavit ilaqutaanni arnat allat. King-
ornussisimanissat ilinnut aarlerinarsin-
naavoq taamaallaat kinguaariinni arnat 
arlallit iviangikkut kræfteqarsimappata. 

 ● Angut ilaquttanni iviangikkut kræfte-
qarsimappat nappaatip kingortagaanis-
saa aarlerinarpoq. Pingaartumik aamma 
kinguaariinni aamma arnanik iviangik-
kut kræfteqartoqarpat. 

 ● Ilaquttanni arnaq iviangikkut aammalu 
mannissaqarfimmigut kræfteqarsimap-
pat kingornuttagaanissaat aarlerinarpoq.

 ● Ilaquttanni kræfteqariaatsit amerlasuut 
nappaatigineqarpata iviangikkut kræfte-
qalernissaq aarlerinarnerulertarpoq, 
amerlanertigut iviangikkut aammalu 
mannissaqarfikkut kræfteqarnerit ataqa-
tigiikkaangata. 

Nakorsarisannit siunnersorneqarnissaq

Nakorsap ikiorsinnaavaatit nalilersussallugu king-
ornuttakkamik iviangikkut kræfteqalernissamut an-
nertusisamik ilinnut aarlerinartoqarnersoq. 

Tamanna paasiniarlugu apeqqutit ilaquttannut 
tunngasut akissuteqarfigissavatit – ilaatigut ilaat 
kræfteqarsimanersut. 

Siunnersuisarfinni siunnersortinneq
Qallunaat Nunaanni piffinni assigiinngitsuni siun-
nersuisarfinni kingornuttakkamik iviangikkut kræfti 
pillugu siunnersorneqarsinnaavutit. Siunnersu-
isarfiit siunertaraat kingornuttakkamik iviangikkut 
kræfteqalernissamut aarlerinartut pillugit siunner-
suinissaq aamma kingornuttakkat pillugit missuin-
ernut paasisitsinissat. 

Siunnersuisarfiup ikiussavaatit apeqqutivit aki-
neqarnissaannut aammalu makkuninnga siunnersu-
isarput:

 ● Kingornuttakkamik kræfteqalernissa-
mut – soorlu iviangikkut – aarlerinartut.

 ● Aalajangersimasumik ivajangip misis-
sortit-tarneratigut seqersartittarnikkullu 
iviangikkut kræfteqarnerup pinaveer-
saartinnissaannut imaluunniit siusis-
sorujussuakkut nassaarineqarnernis-
saanut  periarfissaqarneq

 ● Timikkut kingornuttakkat pillugit misis-
sortinneq

Misissortinnginninni isumaliutigeqqaagassat

Kingornuttakkamik iviangikkut kræftimut mi-
sissortinnissat pillugu nakorsat saaffiginnginne-
rini isumassarsiatsialaavoq imminut aperinis-
sat suna pillugu taamatut aalajangersimanersutit. 
Taamaasioruit paasissavat suna pillugu taama il-
iuuseqarusunnersutit  misissortinnerullu akissutis-
saanut qanoq qisuariassanersutit. Apeqqutit ataani-
ittut aalajangernissamut iluaqutaasinnaapput:


